
	క.	
విపరీతవికృతఫణివర!

ఉపనిషదర్థస్వరూప! యోగిజనధ్యే

యపద! సువర్ణకృతం బగు

నుపవీతముఁ దాల్పు మిదె సముజ్జ్వలమూర్తీ!

	క.	
జన్మజరామృత్యురహిత!

చిన్మయ! లోకేశ! యీశ! శీతాంశుకళా

భృన్మకుట! గంధ మిదె ప్రేమ

మ న్మము మన్నించి కొనుము మఘవిధ్వంసీ!

	క.	
పవనశిఖతరణి శశిజల

సవనకృదాకాశభూమిసంభృతమూర్తీ

భవభూధరభిదుర! సదా

శివ! యీయక్షతలమీఁదఁ జిత్తం బిడవే.



	 211







	క.	
పంచానన! రుచిధిక్కృత

పంచానన! విజిత! దేవపతీసంస్తుత్యా!

పంచాననావతర! హర!

పంచప్రేతేశ! పువ్వు లుంచెదఁ గొనుమీ!

	క.	
శ్రీకంఠ! దివ్యవైభవ!

ప్రాకట....మనూత్తరనివేశరతా!

లోకాధీశ్వర! సురసిం

ధ్వాకల్ప! ప్రధూప మిది ప్రియంబునఁ గొనవే!

	క.	
పాపహర! దేవదేవ! వి

రూపాక్ష! కృపాకటాక్ష! రుద్ర! మహేశా!

తాపత్రయసంహారక!

దీపము లర్పింతు దయ మదిం గనుఁగొనుమీ!

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

